Benefis Pou Timoun

Apepré 4,3 milyon timoun resevwa benefis nan
preske 2,6 milya dola Sekirite Sosyal distribiye chak
mwa paske youn oswa toule de paran yo andikape,
retrete, oswa mouri. Lajan sa a ede founi nesesite lavi a
pou manm fanmi yo epi li rann li posib pou timoun sa
yo fini lekol segonde. Lé yon paran vin andikape oswa
li mouri, benefis Sekirite Sosyal ede estabilize lavni
finansye fanmi an.

NOTE: Timoun ki andikape epi paran yo gen revni oswa
resous ki ba ka elijib pou benefis Revni Sekirite Siplemante.
Li piblikasyon, Benefis pou timoun ki andikape
(Publication No. 05-10026).

Kiyés ki ka resevwa benefis pou timoun
han?

Pitit ou a ka jwenn benefis yo si yo se pitit biyolojik
ou, pitit ou adopte, oswa bofis/belfi w ki depandan.
(Pafwa, pitit ou a ka elijib tou pou benefis sou sale
granparan yo.)

Pou jwenn benefis yo, yon timoun dwe genyen:

« Yon paran ki andikape oswa ki retrete epi ki gen
dwa pou resevwa benefis Sekirite Sosyal; oswa

+ Yon paran ki te mouri apre | te fin travay ase lontan
nan yon djob kote yo te peye taks Sekirite Sosyal.

Timoun nan dwe tou:

« Selibate;

+ Pijen pase 18 an;

« 18-19 an epi elev aplentan (pa pi wo pase 12 klas);
oswa

+ 18 oswa plis epi andikape. (Andikap la dwe te
kdmanse anvan ligen 22 an.)

Ki sa ou pral bezwen lé ou aplike pou

benefis pou timoun

Le w aplike pou benefis pou pitit ou a, ou pral
bezwen batiste timoun nan ansanm ak nimewo Sekirite
Sosyal paran an ak timoun nan. Toudepan de tip benefis
ki enplike, 16t dokiman ka nesesé. Pa egzanp, si w ap
aplike pou benefis sivivan pou timoun nan, ou pral
bezwen bay prév lanmo paran an. Si w ap aplike pou
benefis pou yon timoun ki andikape, ou pral bezwen
bay prev medikal ki pwouve andikap timoun nan.
Reprezantan Sekirite Sosyal la k ap ede w la pral fe w
konnen ki 16t dokiman ou pral bezwen.

Benefis yo ka kontinye nan laj 18 an

Benefis yo sispann lé pitit ou a rive nan laj 18 an
amwenske pitit ou a se yon elév oswa li andikape.

Si pitit ou a se yon elev

Twa mwa anvan 18ém anivese nesans pitit ou a, nou
pral voye yon notis pou fé w konnen benefis yo pral
sispann & pitit ou a gen 18 an. Benefis yo pap sispann
si pitit ou a se yon elév aplentan nan yon lekol segondé
(oswa elemante). Si pitit ou a poko gen 19 an epi li
toujou nan yon lekol segondé oswa elemanté, yo dwe
fe n konn sa. Yo dwe ranpli yon deklarasyon prezans yon
ofisyel lekol la sétifye. Kidonk benefis yo pral kontinye
jiskaske pitit ou a gradye, oswa jiska de mwa apré | fin
gen 19 an, nenpot ladan yo ki rive anvan.

Si pitit ou a andikape

Benefis yo pral kontinye nan laj 18 an pou yon timoun
ki andikape. Yo peye benefis andikap tou pou timoun ki
andikape depi yo piti apreé yo fin gen 18 an, si andikap la
rive anvan 22 an.

Si w ap pran swen yon timoun

Si w ap resevwa benefis paske w ap okipe yon
timoun, dat benefis pa w la sispann nan ka diferan ak
dat benefis timoun nan sispann.

Si timoun nan pa andikape, benefis ou yo pral
sispann lé li vin gen 16 an.

Si timoun nan andikape, benefis ou yo ka kontinye
si w kontinye egzese kontwol parantal ak responsablite
pou yon timoun ki mantalman andikape. Benefis ou yo
ka kontinye tou si w fé sévis pésonél pou yon timoun ki
fizikman andikape. Anvan timoun nan rive gen 16 an,
nou pral voye yon notis ba w ki dekri nan ki kondisyon
benefis ou yo pral kapab kontinye.

https://www.ssa.gov/pubs/HC-05-10026.pdf

Ki valé kob yon fanmi ka resevwa?

Nan yon fanmi, yon timoun ka resevwa jiska mwatye
nan benefis konple retrét oswa envalidite paran an. Si
yon timoun resevwa benefis sivivan, yo ka jwenn jiska
75 pousan nan benefis debaz Sekirite Sosyal paran ki
mouri a. Sepandan, genyen yon limit nan valé lajan nou
ka peye yon fanmi. Yo detéemine péman maksimom
fanmi an kom yon pati nan chak kalkil benefis Sekirite
Sosyal. Li kapab ant 150 a 180 pousan montan benefis
konplé paran an. Si montan total yo gen pou peye tout
manm fanmi yo depase limit sa a, nou redui benefis
chak moun defason pwoposyonél (eksepte paran an)
jiskaske montan total la egal a montan maksimom yo
pémet la.

www.socialsecurity.gov

Pou kontakte Sekirite Sosyal

Vizite www.socialsecurity.gov nenpot le pou aplike
pou benefis, ouvri yon kont my Social Security,
jwenn piblikasyon yo, epi pou jwenn repons pou
kesyon moun konn poze souvan. Oswa, rele nou
gratis nan 1-800-772-1213 (pou moun ki soud oswa
moun ki difikilte pou tande, rele nimewo TTY nou an,
1-800-325-0778). Nou ofri sevis entépret gratis pou
ede w regle zafé w nan Sekirite Sosyal. Sevis entépret sa
yo disponib kit ou pale avek nou pa telefon kit se nan
biwo Sekirite Sosyal la ou vini. Nou ka reponn kesyon
ki presizeman gen rapo ak ka pa w la de 7 & dimaten
jiska 7 e diswa, de lendi a vandredi. Jeneralman ou pap
gen pou ret tann twop si w rele apré madi. Nou trete
tout apél yo defason konfidansyél. Nou vle asire tou ou
resevwa sevis ki egzat epi avek koutwazi, kidonk yon
dezyem reprezantan Sekirite Sosyal la siveye kek nan
apel telefonik yo. Nou ka bay kék enfomasyon jeneral
atrave sevis telefonik otomatik 24 sou 24. Epi, sonje tou,
sitweb nou an, www.socialsecurity.gov, disponib pou
ou nenpot lé epi nenpot kote!

